
ҮКІМЕТТЕ ЭКОНОМИКАНЫҢ НАҚТЫ СЕКТОРЫН ҚАРЖЫЛАНДЫРУ МӘСЕЛЕСІ ҚАРАЛДЫ. 

ПРЕМЬЕР-МИНИСТР ОЛЖАС БЕКТЕНОВ ИНВЕСТОРЛАРҒА БАРЫНША ҚОЛДАУ КӨРСЕТУДІ 
ЖӘНЕ ЭКОНОМИКАНЫ ДАМЫТУҒА БАНКТЕРДІ ТАРТУДЫ ТАПСЫРДЫ. СОНДАЙ-АҚ ЖИЫНДА 
ЕЛІМІЗДЕГІ ИНФРАҚҰРЫЛЫМДЫ ДАМЫТУ ЖОСПАРЫ ТАЛҚЫЛАНДЫ.

Ж О С П А Р  Д А Й Ы Н : Ж О С П А Р  Д А Й Ы Н : 
Ж Ү З Е Г Е  А С Ы Р У  Қ А Л Д ЫЖ Ү З Е Г Е  А С Ы Р У  Қ А Л Д Ы

13 мың шақырым жол жөнделеді

Биыл 13 
мың шақырым 
жолға құрылыс 
жұмыстарын 
жүргізу 
жоспарланған  
Көлік министрі 
Марат 
Қарабаевтың 
мәліметінше, 
оның 
ішінде 9,5 мың шақырымға арналған жобалар 
қаржыландырылған. Қалған 3,6 мың шақырым 
бойынша халықаралық қаржы институттарымен 
талқылануда. 

Бұл «Жезқазған – Қарағанды», «Ақтөбе – Ұлғайсын», 
«Атырау – Доссор» жаңа жобалары, сондай-ақ 
Сарыағаш, Рудный және Қызылорда қалаларын 
айналып өтетін жолдар.

Тендерге қатысу кезінде отандық компанияларға 
артықшылық бере отырып, конкурстық шарттарды 
қайта қарау маңызды қадам болды. Бұл қазақстандық 
кәсіпорындарды құрылыс жұмыстарына көбірек 
тартуға мүмкіндік берді. Мәселен, «Қарағанды – 
Жезқазған» жобасы бойынша тендерге қатысушылар 
саны 2-ден 10-ға дейін өсті.

Газбен қамту 62,6 пайызға жеткізіледі

Энергетика 
министрі 
Алмасадам 
Сәтқалиев биыл 
газ өндіру 62,8 
млрд текше 
метр деңгейінде 
болжанып 
отырғанын 
мәлімдеді. Өткен 

жылмен салыстырғанда 6,4 пайыз өсім күтіледі. 
Меншікті газ ресурстық базасын кеңейту мақсатында 

Қашағанда қуаты 1 млрд текше метр және 2,5 млрд 
текше метр болатын ірі газ өңдеу зауыттарын, сондай-
ақ Жаңаөзен қаласында қуаты 0,9 млрд текше метр газ 
өңдеу зауытын іске асыру жұмыстары жүргізілуде. 2025 
жылы инвестиция көлемі 100 млрд теңгеден асады.

Оған қоса, биыл шамамен 1,5 млрд текше метр 
алынатын шикі газ қоры бар «Бархан» кен орнын іске 
қосу жоспарланды. 

Министрдің айтуынша, биыл тұрғындарды газбен 
қамту деңгейін 62,6 пайызға жеткізіледі. 

Сумен жабдықтау: 98 жобаға –  
173,7 млрд теңге

Су ресурстары 
және ирригация 
министрі Нұржан 
Нұржігітов 
биыл 173,7 
млрд теңгеге 98 
жобаны іске асыру 
жоспарланғанын 
атап өтті. 

Қаржының 
басым бөлігі 
республикалық бюджеттен бөлінеді. Еуропа қайта құру 
және даму банкі есебінен 6,5 млрд теңге, Ислам даму 
банкі есебінен 24,4 млрд теңге бөлінеді.

Жобаларды іске асырудың негізгі бағыттарының 
бірі – жалпы халық саны 423 мың адамды құрайтын 
153 елді мекенді сапалы ауыз сумен қамтамасыз ету. 
Осы мақсатқа жету үшін жыл соңына дейін топтық су 
құбырының 24 жобасының 12-сін аяқтау жоспарлануда.

Биыл 256 мың гектар аспалы аумақты қамтитын  
1953 шақырым суару каналдары пайдалануға беріледі 
деп күтілуде. Аталған жұмыстардың жалпы құны  
92,3 млрд теңгені құрайды, бұл еліміздің аграрлық 
секторын дамытуға зор үлес қосады.

Jas Qazaq

Үкіметтің баспасөз қызметінің  
материалдары негізінде дайындалды

Ú K I M E T

Ринат ЗАЙЫТОВ, Мәжіліс депутаты: 

«Дизайн-код туралы айтып жатырмыз. 
Ірі қала болғандықтан, мұндай шаһарларға 
көп турист келеді. Бірақ бір нюанс бар. 
Кез-келген жерге барсаңыз, маңдайшалар 
мен тақтайшаларда үш түрлі жазу тұрады. 
Кириллицамен қазақша, кириллицмен орысша 
және латынша жазамыз. Қазір минимализм 
заманы. Кирилицаны ешкім түсініп жатқан 
жоқ. Ең болмаса, мемлекеттік емес органдар 
ғимаратының маңдайшаларындағы жазуларды 
дизайн кодқа сай, тек латын әліпбиінде 
жазамыз деген ұсыныс берілсе» 

Серік ЖҰМАНҒАРИН,  
Премьер-министрдің 
орынбасары-ұлттық  
экономика министрі: 

«Жалпы бұл ұсынысыңыз 
жаман емес. Әлі латын әліпбиі 
жоқ. Латын әрпімен жазылған 
қазақ сөзін бәрі түсіне алады. 
Бірақ ағылшын сөздерін көп 
адам түсіне бермеуі мүмкін. 
Соны реттеп алу керек. Біз 
бұл мәселені талқылауға 
дайынбыз»

 1+2 

7  K Ú N  1 6 8  S A G A T`

 Аптаның жанайқайы

Қайрат БАЛАБИЕВ, Мәжіліс депутаты: 

«Қолда бар жалғыз ресурс – «Е-өтініш» қосымшасы арқылы 
жолданған өтініштер қабылданбай отыр. Соның салдарынан өмір 
бойы бейнеттеніп, демалысқа шыққан зейнеткер зейнетақысынан 
қағылып жатыр. Көбінің банктер алдында төленбей қалған 
қарызы бар. Ал сот орындаушылары бәрінің есепшоттарын 
бұғаттап, шетелге шығу мүмкіндіктерін шектеп тастаған.

Банке барсаңыз, бар-жоғы 32 мың теңге зейнетақысы 
банк картасына түспей жатып жоқ болып кеткен, зар илеген 
зейнеткерлерді көресіздер. 
Жағдайды зерттесек, зейнетақы 
«кіріс көзі» болып саналады және 

зейнетақы әлеуметтік қорғалған есепшот санатына жатқызылмаған. 
Бөлімшесі көп «Қазпоштаның» әлеуметтік қорғалған шот ашуға 
болатын тізімге енбей қалғаны қасақана жасалған әрекет емес пе?

Зейнетақы қорынан қомақты қаржыны алып, ел игілігі үшін 
пайдаланып жатқанда, зейнетақыны «кіріс көзі» деп санау – ұят 
емес пе? Қазақ «атаңа не істесең, алдыңа сол келеді» деген ұрпақты 
тәрбиелесе, қариялардың ризашылығын алмағандардың сағы 
сынатынын ескерген екен. Бейнеткештердің зейнетақы жинағына 
қол салғанымыз аздай, зейнеткерлерге зейнетақысын жегізбеуіміз 
елдігімізге сын болар». 

Қ А З А Қ С Т А Н  Х А Л Қ Ы :Қ А З А Қ С Т А Н  Х А Л Қ Ы :  Ө С І М  Б А Р Ө С І М  Б А Р

Дерек көзі: Ұлттық статистика бюросы

 Инфографика

01.12.2024 01.01.2025 01.02.2025

20 265 320 20 286 084  (+20 764) 20 300 618 (+14 534) 

ШЫМКЕНТ – 
1 258 878

АСТАНА – 
1 536 924

ТҮРКІСТАН 
ОБЛЫСЫ – 
2 154 144

АЛМАТЫ – 
2 297 491

ЕРЛЕР –  
9 919 241

ӘЙЕЛДЕР –  
10 381 377

АУЫЛДА –  
7 505 116

🚹🚺

 ТҰРҒЫН САНЫ

ҚАЛАДА – 
12 795 502

Б А Л Қ А Н Д А  Қ А Л Ғ А Н Б А Л Қ А Н Д А  Қ А Л Ғ А Н 
Б О З Д А Қ Т А РБ О З Д А Қ Т А Р

КӨНЕДЕН БІЗГЕ ЖЕТКЕН 
ҚАНАТТЫ СӨЗДІҢ БІРІ – 
«БАЛҚАН, БАЛҚАН ТАУ, 
ОЛ ДА БІЗДІҢ БАРҒАН ТАУ» 
ДЕГЕН ЖЫР ЖОЛДАРЫ. 
ЕРТЕ ЗАМАНДЫ БЫЛАЙ 
ҚОЙҒАНДА, КЕШЕГІ 
ЕКІНШІ ДҮНИЕЖҮЗІЛІК 
СОҒЫСТЫҢ КЕЗІНДЕ 
АТА-БАБАЛАРЫМЫЗ 
ШАЙҚАСА ОТЫРЫП, 
ЕУРОПАНЫ АЗАТ ЕТУДЕ 
ОСЫ БАЛҚАН ТАУЛАРЫНА 
ДЕЙІН БАРҒАН ЕКЕН. СОЛ 
КЕЗДЕГІ ЮГОСЛАВИЯ 
МЕН ОНЫҢ АСТАНАСЫ 
БЕЛГРАД ҮШІН БОЛҒАН 
ҚАНДЫ ШАЙҚАСТАРҒА 
ҚАЗАҚСТАНДА 
ЖАСАҚТАЛҒАН  
73-ШІ ГВАРДИЯЛЫҚ 
СТАЛИНГРАД-ДУНАЙ 
ҚЫЗЫЛ ТУЛЫ АТҚЫШТАР 
ДИВИЗИЯСЫ ҚАТЫСТЫ.

Б үгінгі таңда Югославия үшін 
ұрыстарда қаза тапқан 

немесе іс-түссіз кеткен 200-
ге жуық қазақстандықтардың 
есімдері белгілі. Жаңа деректерді 
іздестірумен «Аtamnyn Amanaty» 
қоғамдық бірлестігі айналысып 
жатыр.

Ақпан айының соңғы күндері 
«Марибордағы Екінші дүниежүзілік 
соғыстың халықаралық зерттеу 
орталығының» (Словения) 
қолдауымен Белград қаласында 
Жеңістің 80 жылдығына орай 
халықаралық симпозиум болып 
өтті. Симпозиум жұмысына 
Қазақстанмен қатар Сербия, 
Словения, Ресей Федерациясы, 
Босния және Герцеговина секілді 
мемлекеттердің өкілдері де 
қатысты.

«Аtamnyn Amanaty» ҚБ басқарма 
төрағасы Мұрат Молдағалиев өз 
сөзінде алқалы жиынға келген 
сарпашылар қауымдастығын 

қазақстандық бірлестіктің 
қызметімен, сондай-ақ, екінші 
дүниежүзілік соғыс барысында іс-
түссіз кеткен және қаза тапқан 
қазақстандық жауынгерлерді жүйелі 
іздестіру миссиясымен егжей-
тегжейлі таныстырды.

Сонымен бірге, қазақстандық 
қоғам белсендісі симпозиумға 
қатысушыларды еліміздегі өскелең 
ұрпақты патриоттық рухта 
тәрбиелеу мақсатында қандай 
іс-шаралар атқарылып жатқаны 
туралы да хабардар етті.

Кездесу қорытындысы бойынша 
«Аtamnyn Amanaty» ҚБ және 
«Морибордағы Екінші дүниежүзілік 
соғыстың халықаралық зерттеу 
орталығы» ынтымақтастық туралы 
Меморандумға қол қойды.

Қазіргі таңда біздің еріктілер 
жоғарыда аталғандай Сербияда 
қаза тауып, бауырластар 
зиратында жерленген 200-ге 
жуық отандастарымыздың тікелей 
ұрпақтары мен туыстарын ел ішінен 
іздестіруде.

Алғашқы нәтиже де жоқ емес. 
Балқанда қалған боздақтардың 

елде тұратын туыстары да табылып 
жатыр. Соның бірі Сербияда 
жерленген Сыр өңірінің тумасы 
Биман Кушкумбаевтың (тегі құжатта 
осылай жазылған) ұрпақтары қазір 
Қазалыда тұрады екен. Артынша 
Қарағанды облысынан Абдуғалиев 
Қажкаримнің туыстары табылды. 
Олар енді жер қарайып, жаз шықса 
аталарының басына барып, бір уыс 
топырақ салып қайтпақшы.

Қазір «Atamnyn Amanaty» 
қоғамдық бірлестігінің халықаралық 
істер жөніндегі үйлестірушісі 
Ардақ Закиева Сербиядағы 
Қазақстанның консулдығымен бірге 
осы мәселемен айналысып жатыр. 
Осы мүмкіндікті пайдаланып, із-
түссіз кеткен отандастарымызды 
іздестіруде бізге үнемі қолдау 
көрсетіп жүрген сыртқы 
істер министрлігі мен Еуропа 
мемлекеттеріндегі біздің Елшілік 
басшыларына зор алғыс сезімін 
білдіреміз.

Әбубәкір СМАЙЫЛОВ,
«Аtamnyn Amanaty» ҚБ Басқарма 

төрағасының орынбасары

– Дәулет Дидахметұлы, биыл 
әкеңіздің өмірден өткеніне 10 
жыл толып отыр. Егер көзі тірі 
болғанда, 75 жасқа келер еді. 
Қазақта: «Балаңды бес жасқа дейін 
патшаңдай күт, бес жастан он бес 
жасқа дейін құлыңдай жұмса, он 
бес жастан асқан соң досыңдай 
сырлас» деген сөз бар. Бұрынғы 
бір сұхбатыңызда: «Әкем өте қатал 
болатын, бірақ жасым 13-тен 
асқан соң жұмсарып, өзімен тең 
дәрежеде сырласатын болдық» 
депсіз. Дидахмет Әшімханұлы 
қандай әке болды?

– Әкемнің бойында қаталдық 
пен мейірімділік үйлесім тапқан 
ерекше қасиет бар еді. Ол мені 
ешқашан «сен әлі кішкентайсың» 
деп шеттетпей, өмірге ерте 
бейімдеді. Қайда барса да жанына 
ертіп жүретін. Соның арқасында 
қазақ руханиятының шоқтығы 
биік әдебиет алыптарымен жиі 
дастарқандас болдым. Шерхан 
Мұртаза, Ақселеу Сейдімбек, 
Қалихан Ысқақ, Қасым Қайсенов 
сынды тұлғалардың әңгімесін 
тыңдап өстім. Олар әдебиет, ұлт 
тағдыры, тарих, елдің болашағы 
туралы ой қозғағанда, мен үнсіз 
тыңдап, көкейіме түйетінмін.

Әкем өте байсалды, кез келген 
жағдайды салқынқандылықпен 
қабылдайтын. Дауыс көтеріп, 
ұрысқан емес. Оның қаталдығы 
өз бетіммен ойлануыма, шешім 
қабылдауыма ықпал ететін. 
Маған әрдайым таңдау еркіндігін 
беретін, бірақ жауапкершілікті 
сезінуді талап ететін. Оның өмірлік 
ұстанымдарының бірі: «Ақылды тек 
ақымақ адамға айтады» деген сөзі 
еді. Бұл – өз ақылыңмен жүр, өмірді 
өзің таны дегені. Әкем маған дайын 
жол сілтеген жоқ, өз жолымды 
табуды үйретті.

– Сіздің өмір жолыңызға, кәсіби 
таңдауыңызға әкеңіз қаншалықты 
ықпал етті?

– Әкем менің өмірлік жолымды 
алдын ала сызып бермеді. Ол 
ешқашан «мына жұмысты істе», 
«мына жолды таңда» деген емес. 
Оның басты ұстанымы – ер азамат 
өз жолын өзі табуы керек. Бұл – 
үлкен сабақ.

Мен жауапкершілікті мойныма 
ерте алдым. Университетті бітірген 
соң, Шығыс Қазақстан облысына 
барып, кәсіп ашып, өзімді сынап 
көрдім. Кәсіпкерлік салада жолым 
болмаған соң, әкімшілікте, 
кейін мәдениет министрлігінде 
қызмет еттім. Бұл таңдауларым өз 
қалауыммен жасалды. Әкеммен 
тек ақылдасар адам ретінде 

кеңесетінмін. Ол мен үшін шешім 
қабылдамайтын, тек бағыт-бағдар 
беретін. Бұл – оның даналығы. Ер 
азамат өз жолын өзі табуы керек.

– Дәулет мырза, әкеңіз Дидахмет 
Әшімханұлы тек прозашы емес, 
сонымен қатар мықты журналист, 
публицист ретінде танылған 
қаламгер. Оның әдебиетке қосқан 
үлесі жайлы айтып өтсеңіз.

– Әкем – қазақ әдебиетінде 
өзіндік орны бар қаламгер. Ол тек 

көркем әдебиетпен шектеліп қалған 
жоқ, журналистика саласында 
да үлкен еңбек сіңірді. Әсіресе, 
публицистикалық мақалалары 
азаматтық ұстанымымен 
ерекшеленді. Оның әрбір 
шығармасында қоғамға айтары 
бар, терең ойға жетелейтін тұстар 
кездеседі.

– Әшімханұлының әңгімелері 
тағдыр тақырыбына терең 
бойлаған. Ол адам өміріндегі күрес 
пен жеңілісті қалай суреттеді?

– Әкемнің шығармаларына 
көз жүгіртсеңіз, адам мен тағдыр 
арасындағы тартысты жиі 
кездестіресіз. Оның кейіпкерлері 
түрлі жағдайға тап болады, біреуі 
тағдырдың сынағынан сүрінбей 
өтсе, енді бірі жеңіледі. Бірақ 

ЖАЗУШЫЛЫҚ ПЕН АҚЫНДЫҚ – ЕРЕКШЕ ҚАСИЕТ, КЕЗ 
КЕЛГЕН АДАМНЫҢ ҚОЛЫНАН КЕЛЕ БЕРМЕЙТІН СИРЕК 
ДАРЫН. ЖАЗУШЫ – АЙНАЛАСЫНДАҒЫ ЖАҚСЫ МЕН 
ЖАМАНЫН, АРТЫҚ-КЕМІН ӨЗГЕЛЕРДЕН БҰРЫН АҢҒАРАТЫН 
КӨРЕГЕН ЖАН.

СОНДАЙ ҚАЛАМГЕРДІҢ БІРІ – АЛАШ СЫЙЛЫҒЫНЫҢ 
ЛАУРЕАТЫ, КӨРНЕКТІ ЖАЗУШЫ ДИДАХМЕТ ӘШІМХАНҰЛЫ. 
ОНЫҢ ТУҒАНЫНА 75 ЖЫЛ ТОЛУЫНА ОРАЙ ҰЛЫ ДӘУЛЕТ 
ДИДАХМЕТҰЛЫ СҰХБАТ БЕРДІ.

Д ә у л е т  Дидахметұлы:

жеңілістің өзінен үлкен сабақ ала 
білу керек деген ойды шығармалары 
арқылы оқырманға жеткізді.

– Дидахмет Әшімханұлы – тек 
жазушы ғана емес, аудармашы 
ретінде де белгілі. Оның бұл қыры 
жайында не айтасыз?

– Иә, әкем аударма саласында 
да өзінің ерекше қолтаңбасын 
қалдырған тұлға. Ол тек шетел 
әдебиетін қазақ оқырманына 
жеткізіп қана қоймай, әр 
шығарманың көркемдік бояуын, 
жазушының стилін жоғалтпай, 
шеберлікпен тәржімалаған.

Айталық, әлем әдебиетінің 
классиктерінің бірі Джек Лондонның 
«Морской волк» романы оның 
қаламынан «Теңіз қорқауы» болып 
қазақ тілінде жаңаша түлеп шықты. 
Сондай-ақ ағылшын жазушысы 
Джон Голсуорсидің «Человек из 
Девона» атты новеллалар жинағын 
«Девондық адам» деген атпен 
аударып, оқырманға ұсынды. 
Бұл туындылар қазақ әдебиетіне 
қосылған құнды дүниелердің бірі 
деп есептеймін.

Сонымен қатар, молдаван 
драматургы Александр Кирийдің 
«Зона» пьесасын қазақ тіліне 
тәржімалап, оның Ғабит Мүсірепов 
атындағы жасөспірімдер театрында 
қойылуына мұрындық болды. Бұл 
– оның аударма саласындағы сәтті 
еңбектерінің бірегейі.

Дидахмет Әшімханұлының 
аудармалары тек мәтінді сөзбе-
сөз жеткізу емес, сол шығарманың 
жанын, рухын қазақша сөйлетуімен 
ерекше. Оның аудармашылық 
еңбегі қазақ әдебиетіне қосылған 
құнды қазыналардың бірі десем, 
қателеспеймін.

– «Ел-шежіре» қоғамдық 
қорының жұмысы жайлы 
айтып өтсеңіз. Бұл қор немен 
айналысады?

– Бұл қоғамдық қор әкеміз бастаған 
рухани-ағартушылық бағыттағы 
жұмыстарды жалғастыруды көздейді. 
Ол қазақ тарихын, мәдениетін, 
әдебиетін дәріптеуге арналған 
жобалармен айналысты. Біз оның 
осы мақсаттарын әрі қарай дамытуға 
тырысып келеміз.

– Дидахмет Әшімханұлының бір 
мақаласы Алматы қаласындағы 

көшенің атауын өзгертуге себеп 
болды. Сол оқиға туралы айтып 
бересіз бе?

– Иә, ол 80-жылдардың басында 
«Қазақ әдебиеті» газетінде 
«Алтынсарин көшесі. Ұзындығы 100 
метр» деген мақаласын жариялады. 
Бұл мақалада Алматыда Ыбырай 
Алтынсарин атындағы көше 
болғанымен, оның тым қысқа 

екенін және халықтың бұл көше 
туралы білмейтінін сынға алды. Осы 
мақала жарық көргеннен кейін, 
Алматыда бұрынғы Правда көшесі 
Ыбырай Алтынсарин көшесі болып 
өзгертілді. Бұл – әкемнің қаламгер 
ретінде қоғамдық мәселелерге бей-
жай қарамағанының бір дәлелі.

– Дидахмет Әшімханұлының 
мұрасын дәріптеу мақсатында 
қандай жұмыстар атқарылып 
жатыр?

– Әкем өмірден өткеннен кейін, 
оның мол мұрасын насихаттау 
– біздің отбасымыз үшін үлкен 
жауапкершілік. Оның есімін ұмыт 
қалдырмау үшін көптеген жұмыстар 
атқарылып жатыр.

Қатонқарағай ауылында арнайы 
ескерткіш орнаттық. Жыл сайын 
сол жерде әдеби-мәдени шаралар 
ұйымдастырып, әкемнің рухына 
тағзым етеміз. Сонымен қатар, оның 
шығармаларын қайта жаңғыртуға 
ден қойып отырмыз. Әкемнің 
атынан арнайы сайт ашып, оны 
үнемі жаңартып, толықтырып 
отырамын.

Биыл – ерекше жыл. Әкемнің 
дүниеден өткеніне 10 жыл, ал 

туғанына 75 жыл толып отыр. 
Осыған орай, мерейтойын 
республика көлемінде атап өтуді 
жоспарлап отырмыз. Бірнеше 
әдеби-мәдени іс-шаралар өтеді. 
Сонымен қатар, «Сәулелі ғұмыр» 
атты биографилық шығармасы, 
«Кеш» деген шығармалар жинағы, 
«Ұлттың рух жыршысы» деген атпен 
естеліктер кітаптары жарық көрді. 

Ал «Сары самауыр» деген 
кітабы қайта шығарылды. 
«Жынды жел» хикаяты 
желісі бойынша Өскемен 
қаласының драма театрында 
пьеса қойылып жатыр.

«Көкперінің кердеңі» атты 
роман-пьесасын, қыркүйек-
қазан айларында сахналауды 
ойластырып жатырмыз. 
Бұдан бөлек, биыл, 
сонау 1968 жылдан бергі 
шығармаларын жинақтап 
«Дидахмет Әшімханұлының 
публицистикалық 
шығармалары» атауымен 
арнайы кітап етіп шығаруды 
жоспарлап отырмыз.

– Дидахмет Әшімханұлының 
шығармалары бүгінгі күні 
қаншалықты өзекті деп ойлайсыз?

– Әкемнің шығармалары – 
уақытпен өлшенбейтін құндылық. 
Оның шығармаларының негізгі 
өзегі – Алаш рухы, қазақтың 
ұлттық болмысы, қарапайым 
адамның ішкі жан әлемі. Ол – 
шындықтың, әділдіктің қаламгері. 
Қаламынан туған әр әңгімесі, әр 
публицистикалық мақаласы елге 
ой салатын, жанды қозғайтын 
туындылар.

Әкем тек жазушы ғана емес, 
қазақтың жоғын жоқтаған азамат 
болды. Оның шығармаларында 
ұлттық құндылықтарға деген 
сүйіспеншілік, туған жерге деген 
адалдық терең көрініс тапқан. 
Сондықтан, ол жазған дүниелер 
ешқашан өзектілігін жоймайды деп 
сенемін. Әкемнің шығармалары – 
мәңгілік.

– Сұхбат бергеніңізге көп рақмет! 
Әкеңіздің мол мұрасы ұрпақтан-
ұрпаққа жалғассын!

Сұхбаттасқан 
Захра ӘНУАРҚЫЗЫ

Ф
от

о:
 a

na
til

i.k
az

ga
ze

ta
.k

z

T A G Z Y M`



E-mail: jasqazaq2019@mail.ruJas Qazaq республикалық электрондық газеті

8 #9-10 (1023-1024) 7 наурыз 2025 жылÁ L E Ý M E T

Н И Е Т
Адасқаннан Құдай сақтасын, 

ата-баба жолымен өмір 
кешудеміз. Білмегенімізді білуге 
талпынамыз. Үйренетін, тәлім 
алатын нәрсе көп. Көмескіленіп, 
ұмытылып бара жатқан тұстарын 
қайта қарауға тура келеді. 
Қайткенде де, әркімнің ниеті 
өзіне жолдас. Ал ниет жасамақ –  
ойға алған іске жүрекпен 
иілу. Ақыр соңында әрбір жан 
оңаша есеп берерде ешкім ара 
түсе алмайтын сұрау болатын 
көрінеді. Жаратқанның алдында 
тұрғандай сезінудің өзі саналы 
өмірдің белгісі, жастың кемелдігі 
емес пе?..

Ал адал істің қамын күйттеу ақ 
ниетті анық білдірмек. Жүректің 
әміріне бағынудан өзге амалдың 
жоқтығын дана Абайдың өзі 
айтып кеткендей:

«Жүректе айна жоқ болса,
Сөз болмайды өңгесі.
Тыңдағыш қанша көп болса,
Сөз ұғарлық кем кісі».
Шындығында, оң амал, парыз 

міндетін орындау былай тұрсын, 
жөн сөзді ұғатындар мен ұққысы 
келмейтіндердің айырмасы да 
олардың ниетіне байланысты.

Сондықтан, ниетіміз оң болсын!

Т А З А Р У
Тазару адамның ақыл-ойынан, мақсатынан туындайды. Тәнді жуып 

тазарту емес, жан дүниеңді бөтен ойдан арылту. Әрбір адам тіршілігінде, 
түрлі жағдайда біліп-білмей пендешілікке бой алдырады. Көңілге кірбің 
ұялататын артық-ауыс сөзді, көкейде қалатын өкпе-ренішті кешірмесе, 
адам жаны кірлеуі мүмкін. Сондықтан кез келген адамның кешірім жасауға 
бейілді болуы түбінде өзіне қуаныш сыйлайды. Көпшілік құптайтын қадам 
мәртебені өсіріп, дәрежені көтереді.

Өзгеге өнеге болатын мұндай ықтиярлық жанды тазарта түседі. 
Сананы серпілтеді, мейірімділікке, қайырымдылыққа үндеп, сауапты іске 
құштарлықты оятады.

Дархан МЫҢБАЙ, мемлекет және қоғам қайраткері

С А Б Ы Р
Әр кездегі сабырлылықтың ішінде абырой жасырылған.
Сабырлылық – бұл бәріне шыдай беретін мақұлықтың күйі емес. 

Оны қорлыққа төзу, сорлылық деуге де болмас. Бұл – басқа салғанға, 
озбырлыққа көну емес, мүлдем олай емес.

Сабырлылық – байыптылық пен ұстамдылық. Адам жаны күйзеліске 
түскенде құтқаратын қасиет. Саспай, қиындықты еңсеру, жақсылықтан үміт 
ету.

Қайғыда мойымау, сенімді сақтап, намысты қайрау, рухыңды көтеру.
Сабырлылық – кедергілерден өтіп, жеңіске жету, батылдықтың бір 

сипаты.

О Й О Й 
С А Л А Т Ы Н С А Л А Т Ы Н 

О Т Ы З  О Т Ы З  
К Ү Н К Ү Н 

О Р А Й Ы Н Д АО Р А Й Ы Н Д А

Фото: Ғалия ҚАЛИЕВА

ХАЛҚЫМЫЗ «АНАНЫҢ КӨҢІЛІ 

БАЛАДА, БАЛАНЫҢ КӨҢІЛІ 
ДАЛАДА» ДЕУШІ ЕДІ. ҚАЗІР БӘРІ 
КЕРІСІНШЕ. ҚҰНДАҚТАУЛЫ БАЛА 
ШЕШЕСІНІҢ МЕЙІРІМІНЕ ЗӘРУ, АЛ 
АНАНЫҢ БАР ОЙЫ ҚҰРЫЛҒЫДА. 
ТЕХАС УНИВЕРСИТЕТІНІҢ 
ҒАЛЫМДАРЫ ЖҮРГІЗГЕН ЗЕРТТЕУ 
НӘТИЖЕСІНЕ СӘЙКЕС, АНАСЫ 
ТЕЛЕФОНДЫ ЖИІ ПАЙДАЛАНҒАН 
САЙЫН, БАЛАСЫМЕН ҚАРЫМ-
ҚАТЫНАСЫ 16%-ҒА АЗАЯДЫ. 
БҰЛ – СӘБИ ҮШІН АСА ҚАУІПТІ 
ЖАҒДАЙ. СЕБЕБІ БАЛА АЛҒАШҚЫ 
ЖЫЛДАРЫНДА АТА-АНАСЫМЕН 
БАЙЛАНЫС АРҚЫЛЫ ДАМИДЫ.

#9-10 (1023-1024) 7 наурыз 2025 жыл

П сихолог Меруерт 
Дәулетқызының айтуынша, 

баланың тілінің кеш шығуына оның 
физиологиясы, миының дамуы, 
қоршаған ортасы әсер етеді. Бірақ 
басты мәселе – ананың балаға көңіл 
бөлмеуі.

«Балаңыздың тілі тез шыққанын 
қаласаңыз, ең алдымен, телефонды 
өзіңізден алыстатыңыз. Анасы 
үнемі телефонға қарап отырса, 
бала кіммен сөйлеседі? Қалай 
дамиды? Бүгінгі балалардың көбінде 
цифрлық аутизм белгілері бар. 
Яғни, олар шынайы өмірден гөрі 
экранмен қарым-қатынас жасауға 

үйренген. Ал бұл өте қауіпті», – дейді 
психолог. Бұдан бөлек, психолог 
анасы уақытылы невропотологпен 
жұмыс жасауы керек дейді. Себебі 
балада ЗПР, ЗРР сынды ауруларға 
қауіп болуы мүмкін. Психологтың 
айтуынша, дені сау бала уақытылы 
сөйлеуді төмендегідей бастауы тиіс:

6 айында – дыбысқа еліктеп, 
«әгугайлау» керек; 9-12 айында –  
«мама», «папа» деген сөздерді 
айтуы қажет;

1 жасында – сөз тіркестерімен 
сөйлеуге талпынуы тиіс.

«Қыздың тілі тез шығады, ұл 
баланың тілі кеш дамиды деген –  
миф. Ол ата-ананың әрекетіне 
байланысты. Бала неғұрлым көбірек 
қозғалып, ойнап, секірсе, соғұрлым 
тілі тез шығады. Себебі миының 
дамуы физикалық белсенділікке 
тікелей тәуелді», – дейді психолог. 
Қазіргі таңда ата-аналар балаға 

телефон беріп тамақтандыруды 
әдетке айналдырған. Бұл үлкен 
қателік.

«Бала тәтті көп жейді. Бұдан 
бөлек мультфильм қарап тамақ 
жеуді автоматты әрекетке 
айналдырады. Ол дәмді сезінбейді, 
қарын ашу дегенді түсінбейді. Сол 
сияқты, телефон қарап отырып 
тамақтанған бала сөйлесуге де 
құлқы болмайды», – дейді Меруерт 
Дәулетқызы. Баланың тілі кеш 
шықса, оны физиологиядан ғана 
іздеуге болмайды. Бұл көбіне 
ананың балаға уақыт бөлмеуімен 
байланысты. Алдымен ата-ана 
гаджеттерден бас тартып, баласына 
көбірек көңіл бөлуі керек. Себебі 
баланың болашағы – оның алғашқы 
жылдарындағы ортасына тәуелді 
екенін ұмытпаған жөн.

Олжас ӘБДІХАЛЫҚ

Б А Л А Н Ы Ң  Т І Л І  
К Е Ш  Ш Ы Қ С А, 

А Н А С Ы  К І Н Ә Л І  М Е ?

Қ ош, сонымен, астаналық 
көрермен сарғайып күткен 

мерекелік концертті әйгілі 
«Ғасырлар пернесі» халық ансамблі 
Марат Бердіғұловтың «Ақсауыт» 
күйімен ашты.

Жаңаша леп! Ерекше серпін! 
Бір сәт күн астында күй-құдірет 
күмбірлеп тұрғандай әсер алдық. 
Енді бір сәт күй мұхитына сүңгіп, 
тереңінен маржан теріп, нәр 
алғандай болдық. Екпін мен жігер 
рухымызды оятты. Күйге еліткен 
есімізді жиғанда, осының бәрі 
көз алдымызда өтіп жатқанын 
байқадық. Сосын барып, әлгі 
бір алапат көңіл-күйді сыйлаған 
жаңарған һәм жасарған «Ғасырлар 
пернесі» екенін түсіндік. Ғажап та, 
ғаламат та сонда! Оны тек қабылдай 
білу керек.

Биыл жарты ғасырлық тарихы 
бар ансамбльге белгілі айтыскер, 
Қазақстанның Халық ақыны 
Қонысбай Әбілдің есімі берілгенін 
айта кету керек. Кештің ашылуында 
сөз алған Жангелдин ауданы 
әкімінің орынбасары Еренбол 
Алматов арнайы жеткізген бұл 
сүйінші хабарды астаналық 
көрермен ыстық ықыласпен 
қабылдады.

Осы жерде Нұрхан Ахметбеков 
атындағы Мәдениет үйінің 
өнерпаздары сахналаған «Ұлылар 

ізімен» атты прологтан көрермен 
концерттің тақырыбына сай 
мазмұны қалай өрбитінін айтпай-
ақ түсінгенін бөліп айтқан абзал. 
Сахналық көрініс көңіл-күйіңе 
серпіліс беретін қоңыр күймен 
көмкеріліп тұрды.

Күй демекші, бірқатар 
республикалық байқаулардың 
лауреаты Әділ Ақанов пен «Тобыл 
толқыны» конкурс-фестивалінің 
Назымбек Молдахметов атындағы 
күйшілер байқауының жүлдегері 
Перизат Қалабайқызының күй 
тартысына көрермен ерекше 
желпініп отырды. Біз күй-құдірет 
тағы да бойға рух беріп, жігер 
құйғандай әсер алдық. Шөліркеп-ақ 
қалыппыз!..

Осы жерде Перизат Қалабайқызы 
жетекшілік ететін «Балқадиша» 
жетігеншілер тобы мен Сымбат 
Еріктің «Еркеназ» «үлгілі» би 
ансамблі астаналық көрермен 
үшін жаңалық болғанын айта 
кеткен жөн. Сонымен бірге Болат 
Хамзин атындағы өнер мектебінің 
«еркеназдық» бишілері де, DaNas 
шығармашылық орталығының 
жанынан құрылған жетігеншілер 
де мектеп оқушылары екенін 
бөліп айту керек. «Еркеназ» би 
ансамблі өткен жылы мәдениет 

министрінің бұйрығымен «Үлгілі» 
атауын иеленді. Енді алдағы уақытта 
торғайлық жас жетігеншілер де сол 
биіктен көрінсе деген тілегіміз бар.

Жалпы торғайлық өнерпаздардың 
жаңалыққа жаны құштар келеді. 
Олай дейтініміз, үлкен сахнаға 
«Арқалықтың ақ таңымен» шығып, 
көрерменнің айрықша қошеметіне 
бөленген Бақытжан Байқадамов 
атындағы камералық хордың 
құрылғанына көп бола қоймапты. 
Алғашқы күннен овация!

Концертте Ахмет 
Байтұрсынұлының 150-жылдығына 
арналған республикалық «Ахмет 
әндері» және дәстүрлі «Халық 
әндері» байқауының жеңімпазы 
Байдос Қожасағиев Нұрхан 

Т О Р Ғ А Й Д А Н  С Ә Л Е М !

ТОРҒАЙ ӨҢІРІ ӨНЕРПАЗДАРЫНЫҢ АСТАНАДАҒЫ 
КОНЦЕРТІ АНШЛАГПЕН ӨТТІ. ЖАСТАР САРАЙЫНЫҢ 
КОНЦЕРТ ЗАЛЫНДА ИНЕ ШАНШАР ОРЫН БОЛҒАН ЖОҚ. 
БИЛЕТ КАССАСЫН ТӨҢІРЕКТЕП ЖҮРГЕН АҒАЙЫНДЫ 
ДА КӨЗІМІЗ ШАЛЫП ҚАЛДЫ. ТІПТІ БІР АПАМЫЗДЫҢ 
БАҚЫЛАУШЫ ҚЫЗҒА ТЕЛЕФОНДАҒЫ ЧАТТАР АРҚЫЛЫ 
ТАРАҒАН «КОНЦЕРТКЕ КЕЛІП, ҚОЛДАУ КӨРСЕТЕЙІК!» 
ДЕГЕН ХАБАРЛАМАНЫ КӨРСЕТІП ТҰРҒАНЫНА ДА КУӘ 
БОЛДЫҚ. НЕ КЕРЕК, БІР КҮН БОЙЫ ЕЛОРДА АСПАНЫНДА 
ӘН ӘУЕЛЕП, КҮЙ КҮМБІРЛЕП ТҰРДЫ. БҰЛ – «ТОРҒАЙДАН 
СӘЛЕМ!» ЕДІ.

#9-10 (1023-1024) 7 наурыз 2025 жыл

Ахметбековтің «Торғайдан 
сәлемін», Тобыл-Торғай өңірінің 
әндерін насихаттаушы Серік 
Алпысов Хамитбек Мұсабаевтың 
сөзіне жазылған Нағашыбай 
Алпыстың «Қаншеңгелі» мен 
Серік Тұрғынбековтің сөзіне 
жазылған өз әні «Біздің Торғай 
осындай-ды», облыстық «Мерейлі 
отбасы» байқауының жеңімпазы 
Жоламановтар отбасылық ансамблі 
Мақсат Жәутіковтің «Егеменді 
елім» әнін, Корей ұлттық өнер 
университетінің түлегі, Халықаралық 
байқаулардың лауреаты, өнертану 
магистрі Дилара Қарекенова 
Ғафу Қайырбековтің сөзіне 
жазылған Садық Кәрімбаевтің 
«Торғай толғауы» мен Алтынбек 
Қоразбаевтың «Желдірмесін», 
Халықаралық байқаулардың 
жеңімпазы Фариза Жоламанова 
Латиф Хамидидің «Бұлбұлын», 
Халықаралық байқаулардың 
лауреаты Тасқын Әжібай Мұхтар 
Шахановтың сөзіне жазылған 
Шәмші Қалдаяқовтың «Өмір-

өзенін», әкелі-балалы Алмас 
Нұрлан мен Жәния Алмасқызы 
Ринат Зайытовтың сөзіне жазылған 
Есен Жүсіповтің «Әке тілегін», 
Мирас Әбдікәрім Жұбаныш 
Жексенұлының «Жолдарын», 
Халықаралық байқаулардың 
лауреаты Талғат Сапабеков Ерлан 
Нұрманғалиевтің «Киелі Торғайым» 
әнін және Республикалық 
байқаулардың жеңімпазы Дильназ 

Әлімжан Евгений Брусиловскийдің 
«Алтынайын» скрипкада орындады.

Сонымен қатар, бұл концертте 
Қонысбай Әбілдың әйгілі «Бала 
махаббаты» әні Халықаралық 
байқаулардың лауреаты Жәуке 
Оңдағанның орындауында өз 
орындаушысын енді тапқандай әсер 
берді.

Бұдан бөлек Республикалық 
байқаулардың жеңімпазы Фариза 
Бүркітбайдың орындауында 
Болат Хамзиннің «Шолпаным – 
жұлдызым» әні мен Серікболсын 

Әбікен орындаған Бекболат 
Әдетовтің сөзіне жазылған Болат 
ағаның тағы бір әні «Ұялмашы, 
қалқатайдың» тұсауы кесілді. 
Фаризаны да, Серікболсынды да 
жергілікті композиторлардың соңғы 
кездері ұмыт бола бостаған әндерін 
«тірілтіп» жүрген өнерпаздар 
сеніммен айтуға болады.

Алмас Сейілхан, Алмас Нұрлан, 
Фариза Бүркітбай, Мейрамбек 
Бейсенбек және Мирас Әбдікәрім 
секілді бірқатар өнерпаздарға 
мәдениет және ақпарат министрлігі 
мен оқу-ағарту министрлігінің 
«Алғыс хаттары» табысталды. 
Астана қаласының ардагерлері, 
Халық ақыны Қонысбай Әбілдің 
туыстары және Торғай селосының 
1964 жылғы туған азаматтары 
өнерпаздарға ықылас гүлдерін тарту 
етті.

Қош, сонымен концерт өтті. 
Көрермен әлі де әсерден арылмаған 
сияқты. Ол көңіл-күй әлеуметтік 
желідегі толассыз пікірлерден 
анық байқалады. Алғыс айту 
күнінде Астана тұрғындары мен 
қала қонақтарына мерекелік 
көңіл-күй сыйлаған торғайлық 
өнерпаздардың концерті жыл сайын 
дәстүрге айналса деген тілек көп. 
Біздің де тілек – сол!

Мұхарбек ЖӘКЕЙҰЛЫ,
журналист

Суретті түсірген 
Ақбота ҚҰРМАНБЕК

БӘЙШЕШЕКТІҢ 
ҒҰМЫРЫ 
ҚЫСҚА. ҚЫС 
КЕТПЕЙ ЖАТЫП 
ГҮЛДЕЙДІ 
ДЕ, СУЫҚҚА 
ҰРЫНАДЫ. 

ӘЙТСЕ ДЕ, 10 ГРАДУС 
АЯЗҒА ТӨЗЕТІН ҚАСИЕТІ 
БАР. КӨКТЕМ ЖАРШЫСЫ 
БӘЙШЕШЕКТІ КЕЙДЕ  
«ҮМІТ ГҮЛІ» ДЕП АТАЙДЫ. 
ҚАЗІР ІЛЕ АЛАТАУЫНЫҢ 
БӨКТЕРІНДЕ БӘЙШЕШЕК 
ГҮЛДЕДІ. АЛМАТЫДАҒЫ 
ТАНЫМАЛ ФОТОСУРЕТШІ 
ДМИТРИЙ ДОЦЕНКО ОСЫ 
БІР ҒАЖАП КӨРІНІСТІ ҚАЛТ 
ЖІБЕРМЕЙ, СУРЕТКЕ ТҮСІРІП 
АЛЫПТЫ. 

